
Annotatsiya: Maqolada jamiyatda dolzarb bo‘lib borayotgan talabalarning 

innovatsion kompetentligini shakllantirish muammosi ko‘rib chiqiladi. Ta’lim 

muassasasida innovatsion faoliyatda faol ishtirok etuvchi va o‘qituvchilar va 

talabalardir. Shuningdek, innovatsion kompetenlik va innovatsion faoliyatga 

qiziqish ko‘rsatmaydigan shaxslarning shaxsiy xususiyatlarini o‘rganish natijalari 

keltirilgan. 

Kalit so‘zlar: metodologiya, xarakter, ijodkorlik, ijtimoiy psixologik 

xusussiyatlar, kasbiy faoliyat, innovatsion faoliyat, kompetentlik, individuallik, 

global kompetentlik. 

 Bo‘lajak kasb egalari uchun ta’lim muassasalarida ta’lim olish jarayoni – bu 

insonda mehnat faoliyatini muvaffaqiyatli amalga oshirishda ahamiyatli sanalgan 

kasbiy bilim, sifat, kompetentlik va mezonlar asosida rivojlantirish hamda o‘z-

o‘zini takomillashtirishning eng maqbul davridir. Ta’lim oluvchilar ushbu 

jarayonda bilimlarni jamlash, saqlash, uzatish, ularning mantiqiy tuzilmasini 

yaratish va istiqbolda kasbiy faoliyatini tashkil etishda ulardan samarali 

foydalanish kabi holatlarni o‘zida mujassam ettiradi. 

 Ilmiy adabiyotlarning tahliliga qaraganda, kasbiy kompetentlikni aniqlashga 

doir tadqiqotchilar tomonidan turli yondashuvlar mavjud. 

 Professor N.A. Muslimov bu borada keng qamrovli tadqiqotlarni olib borib, 

kasbiy kompetentlikni yettita turga bo‘lib o‘rganadi. Olimning fikricha, global 

kompetentlik; ijtimoiy-madaniy kompetentlik; ijtimoiy faoliyatga oid 

kompetentlik; axborot olishga kompetentlik; kommunikativ kompetentlik; o‘quv-

bilishga oid kompetentlik; amaliy faoliyatga oid kompetentlik turlari mavjud 

bo‘lib, fikrimizcha, bular shaxs kompetensiyalari, kasbiy individual xislatlari va 

sifatlarini aniqlovchi mezon bo‘lib xizmat qilishi mumkin. 

G.K.Ushakov fikricha, talabalarni innovatsion kompetenligini psixologik 

munosabatlar tashkil qiladi. Psixologik munosabat deganda, talabalarning jamoa 

o‘rtasida o‘zaro hamjihatlikni tashkil etishdan iborat psixologik usullar va 

malakalardan o‘z o‘rnida samarali foydalanish tushuniladi. 

Innovatsion faoliyat konsepsiyasini yaratish zarurligini birinchi navbatda ta’lim 

jarayonini optimallashtirish va samaradorligini oshirish, talabalarning yangi, ijodiy 



443 
 

faoliyatda mustaqilligini namoyon etishi bilan bog‘liq to‘siqlarni bartaraf etish 

muhimligida ko‘ramiz. 

 Bizning fikrimizcha, ijodiy salohiyati past, o‘zini-o‘zi boshqarish, o‘z-o‘ziga 

ishonchi, qat’iyati, kognitiv faoliyatga rag‘bati yetarlicha rivojlanmagan 

o‘quvchilar o‘qishni tamomlagandan so‘ng innovatsiyalarda yuqori natijalarga 

erishish va mehnat bozorida raqobatbardosh bo‘lish imkoniyati kam.  

 Biz ushbu ma’lumotlarni bevosita atrof-muhit sharoitlarini o‘zgartirishga, 

talabalarning ichki faolligini rag‘batlantirishga, tegishli shaxsiy fazilatlarni va 

innovatsiyalarga tayyorlikni rivojlantirishga qaratilgan psixologik-pedagogik 

tadqiqotlar o‘tkazishning eng muhim amaliy sharti deb hisoblaymiz. Biroq, bu 

natijalarni barcha holatlarga o‘tkazish noto‘g‘ri, chunki ular maxsus tadqiqotlarni 

talab qiladi. Avvalo, turli ta’lim muassasalari va talabalar uchun ularning 

ishonchliligini tekshirish kerak. Bundan tashqari, talabalarning innovatsion 

innovatsion kompetenligini ta’lim muassasasi professor-o‘qituvchilari faoliyati, 

uning innovatsion yo‘nalishi, o‘qituvchilarning talabalar innovatsion xulq-atvori va 

innovatsion tayyorgarligi ko‘nikmalarini rivojlantirish istagi va ehtiyojlari bilan 

bog‘liqligini e’tiborsiz qoldirib bo‘lmaydi. 

 Shunday qilib, talabalarning innovatsion kompetenligini rivojlantirish 

natijasi bir xil bo‘lishi mumkin emas va ularni o‘qitish va tarbiyalashning 

psixologik-pedagogik sharoitlariga, turli xil tashqi omillarning ta’siriga, 

shuningdek, ichki omillarga - qobiliyatlarga, qiziqishlarga, shaxsiy xususiyatlarga 

qarab o‘zgaradi. Bu otalabalarning innovatsion faoliyatga tayyorgarligini 

shakllantirish jarayonini qanday tashkil etish bo‘yicha aniq psixologik-pedagogik 

tadqiqotlar olib borilgan taqdirdagina, ta’lim tashkilotlari o‘zlarining ta’lim 

faoliyatida buni hisobga olishlari va zaruriy choralar ko‘rishlari mumkin bo‘lgan 

muhim pedagogik xulosani anglatadi.  

 Talabalarning innovatsion kompetenligini psixologik asoslarini aniqlash 

vazifasi uning nazariy tamoyillari tizimini ochish bilan bog‘liq. "Talabalarning 

innovatsion kompetenligini" tushunchalarini tizimli-faollik yondashuvi nuqtai 

nazaridan ko‘rib chiqish kerak, bu nafaqat innovatsion jarayonning alohida 

bosqichlarini tahlil qilish, balki uni har tomonlama o‘rganishga o‘tish imkonini 

beradi. 

126 с. 

